
 

 

 

 

 

 

                 

 
ᓄᓇᕗᑦ ᒪᓕᒐᓕᐅᕐᕕᐊ 

Nunavut Maligaliurvia  

Legislative Assembly of Nunavut 

Assemblée législative du Nunavut 

ᓴᕐᕐᑭᖅᑕᐅᔪᖅ 
 

ᑲᑎᒪᔨᕋᓛᑦ ᑐᓴᖅᑕᐅᑎᑦᑎᕗᑦ ᖃᖓᒃᑰᓛᕐᓂᖏᓐᓂᑦ ᑕᓚᕖᓴᒃᑰᑦᑕᐅᑎᒋᓗᑎᒃ 

ᓇᓚᓐᓂᖃᖅᑎᑦᑎᓂᐅᓛᖅᑐᓂᑦ 
 

ᐃᖃᓗᐃᑦ, ᓄᓇᕗᑦ (ᓯᑎᐱᕆ 7, 2023) - ᒪᓕᒐᓕᐅᖅᕕᐅᑉ ᑲᑎᒪᔨᕋᓛᖃᑎᖏᑦ ᓇᐅᑦᓯᖅᑐᖅᑎᐅᔪᑦ 

ᒐᕙᒪᒃᑯᑦ ᐊᐅᓚᓂᖏᓐᓂᑦ ᑮᓇᐅᔭᖅᑐᕈᑎᖏᓐᓂᓪᓗ ᐊᒻᒪᓗ ᑲᑎᒪᔨᕋᓛᖑᔪᑦ ᒪᓕᒐᓕᕆᓂᕐᒧᑦ 

ᑕᓚᕖᓴᒃᑰᑦᑕᐅᑎᒋᓗᑎᒃ ᓈᓚᓐᓂᖃᖅᑎᑦᑎᓛᕐᒪᑕ ᓯᑎᐱᕆ 19-21, 2023ᒥ. 
 

ᑲᑎᒪᔨᕋᓚᖑᔪᑦ ᓇᐅᑦᓯᖅᑐᖅᑎᐅᔪᑦ ᒐᕙᒪᒃᑯᑦ ᐊᐅᓚᓂᖏᓐᓂᑦ ᑮᓇᐅᔭᖅᑐᕈᑎᖏᓐᓂᓪᓗ 

ᑕᓚᕖᓴᒃᑰᑦᑕᐅᑎᒋᓗᑎᒃ ᓈᓚᓐᓂᖃᖅᑎᑦᑎᓛᕐᒪᑕ ᓯᑎᐱᕆ 19-20, 2023-ᒥ, ᐱᔾᔪᑎᖃᕐᓗᑎᒃ ᑲᓇᑕᐅᑉ 

ᑕᒻᒪᖅᓯᒪᔪᖅᓯᐅᖅᑎᖓᑕ 2023-ᒥ ᐅᓂᒃᑳᓕᐊᒥᓂᖏᓐᓂᑦ ᓄᓇᕗᑦ ᒪᓕᒐᓕᐅᖅᕕᖓᓄᑦ ᐱᓪᓗᒋᑦ ᓱᕈᓯᕐᓄᑦ 

ᐃᓚᒌᓄᓪᓗ ᐱᔨᑦᑎᕋᐅᑏᑦ ᓄᓇᕗᒻᒥ; ᑕᓚᕖᓴᒃᑰᑦᑕᐅᑎᒋᓗᑎᒃ ᓈᓚᓐᓂᖃᖅᑎᑦᑎᓛᕐᒥᔪᑦ ᓯᑎᐱᕆ 21,   

2023-ᒥ, ᐱᔾᔪᑎᖃᖅᑐᒥᑦ ᒫᓐᓇᓕᓴᐅᓛᖑᔪᓂᑦ ᒪᓕᒐᓕᐅᖅᕕᒻᒧᑦ ᓴᖅᑭᖅᑕᐅᓯᒪᔪᓂᑦ ᓄᓇᕗᑦ ᒐᕙᒪᖓᑕ 

ᑮᓇᐅᔭᓕᕆᔾᔪᑎᖏᓐᓂᑦ; ᐊᒻᒪᓗ ᑕᓚᕖᓴᒃᑰᑦᑕᐅᑎᒋᓗᑎᒃ ᓈᓚᓐᓂᖃᖅᑎᑦᑎᓛᕐᒥᔪᑦ ᓯᑎᐱᕆ 22, 2023-ᒥ, 

ᐱᔾᔪᑎᖃᖅᑐᓂᑦ ᑲᓇᑕᐅᑉ ᑕᒻᒪᖅᓯᒪᔪᖅᓯᐅᖅᑎᖓᑕ 2023-ᒥ ᐅᓂᒃᑳᓕᐊᒥᓂᖏᓐᓂᑦ ᓄᓇᕗᑦ 

ᒪᓕᒐᓕᐅᖅᕕᖓᓄᑦ ᐱᓪᓗᒋᑦ ᓄᕙᕐᔪᐊᕐᓇᖅᑐᖃᕐᓇᖏᑦᑐᒥᑦ ᑲᐴᑎᒃᓴᖃᖅᑎᑦᑎᓂᐅᔪᔪᖅ ᓄᓇᕗᒻᒥ.      
 

 

ᐊᓪᓚᕝᕕᖓᑕ ᑲᓇᑕᐅᑉ ᑕᒻᒪᖅᓯᒪᔪᖅᓯᐅᖅᑎᖓᑕ ᐅᓂᒃᑳᓕᐊᒥᓂᖏᑦ ᐱᔭᐅᔪᓐᓇᖅᑐᑦ ᐅᕙᓐᖓᑦ ᖃᕋᓴᐅᔭᒃᑯᑦ 

ᐃᑭᐊᕐᕐᑭᕕᒻᒥᑦ:  https://www.oag-bvg.gc.ca/internet/English/nun_lp_e_1088.html 
 

ᒐᕙᒪᒃᑯᑦ ᑮᓇᐅᔭᓕᕆᔾᔪᑎᒥᓂᖏᑦ ᐱᔭᐅᔪᓐᓇᖅᑐᑦ ᐅᕙᓐᖓᑦ ᖃᕋᓴᐅᔭᒃᑯᑦ ᐃᑭᐊᕐᕐᑭᕕᒻᒥᑦ: 

https://www.gov.nu.ca/finance/information/public-accounts 
 

 

ᐊᖏᔪᖅᑳᒡᒍᑏᑦ ᓄᓇᕗᑦ ᒐᕙᒪᖓᓃᓐᖔᖅᑐᑦ ᓴᖅᑭᔮᓛᕐᒥᔪᑦ ᑭᐅᖃᑦᑕᕆᐊᖅᑐᖅᓯᒪᓗᑎᒃ 

ᑕᓚᕖᓴᒃᑰᑦᑕᐅᑎᒋᓪᓗᑎᒃ ᓈᓚᓐᓂᖃᖅᑎᑦᑎᓂᕐᓂ. 
 

“ᑲᑎᒪᔨᕋᓛᑦ ᓈᓚᓐᓂᖃᖅᑎᑦᑎᓂᖓ ᐱᕕᖃᖅᑎᑦᑎᓛᖅᑐᖅ ᒪᓕᒐᓕᐅᖅᑎᓂᑦ ᒪᓕᒐᓕᐅᖅᕕᒻᒥ 

ᐃᓱᒪᒃᓴᖅᓯᐅᕈᑎᖃᕈᓐᓇᕐᓗᑎᒃ ᖃᓄᑎᒋ ᓄᓇᕗᑦ ᒐᕙᒪᖓ ᐱᓕᕆᒋᐊᖅᓯᒪᒻᒪᖔᑕ ᐋᖅᑭᒋᐊᖅᓯᒐᓱᑦᑐᑎᒃ   

ᑲᓇᑕᐅᑉ ᑕᒻᒪᖅᓯᒪᔪᖅᓯᐅᖅᑎᖓᑕ ᖃᐅᔨᔭᒥᓂᖏᓐᓂᑦ,” ᐅᖃᖅᑐᖅ ᐃᒃᓯᕙᐅᑕᖓᑦ ᔪᐊᔾ ᕼᐃᒃᔅ, 

ᒪᓕᒐᓕᐅᖅᑎᐅᔪᖅ ᐃᖃᓗᐃᑦ−ᑕᓯᓗᒻᒧᑦ. “ᓈᓚᓐᓂᖃᖅᑎᑦᑎᓂᕗᑦ ᐱᓪᓗᒋᑦ ᒐᕙᒪᒃᑯᑦ ᑮᓇᐅᔭᓕᕆᔾᔪᑎᒥᓂᖏᑦ 

ᐱᒻᒪᕆᐊᓘᓪᓗᓂ ᐃᓚᒋᔭᐅᒻᒪᑦ ᑕᖅᑲᐅᖓ ᒪᑐᐃᖓᑦᑎᐊᖅᑐᒥᑦ ᑮᓇᐅᔭᓂᑦ ᐊᐅᓚᑦᑎᓂᖃᕐᓂᐅᔪᒧᑦ.” 
 

ᑲᑎᒪᔨᕋᓛᖑᔪᑦ ᒪᓕᒐᓕᕆᓂᕐᒧᑦ ᑕᓚᕖᓴᒃᑰᕐᓗᑎᒃ ᓈᓚᓐᓂᖃᖅᑎᑦᑎᓛᖅᑐᑦ ᓯᑎᐱᕆ25-28, 2023-ᒥ, 

ᐱᔾᔪᑎᖃᕐᓗᑎᒃ ᓄᓇᕗᒻᒥ ᐅᖃᐅᓯᕐᓄᑦ ᐃᓕᑕᕆᔭᐅᓯᒪᔪᓄᑦ ᒪᓕᒐᓕᐊᖑᓯᒪᔪᓂᑦ. ᐃᓗᓕᖏᓐᓂ ᓈᓴᐅᑎᓕᒃ 

43−ᒥᑦ ᐃᓄᐃᑦ ᐅᖃᐅᓯᖏᓐᓂᑦ ᓴᐳᒻᒥᑦᑎᓂᕐᒧᑦ ᐱᖁᔭᕐᔪᐊᖅ ᐱᔭᕆᐊᖃᖅᑎᑎᒻᒪᑦ ᑖᒃᓱᒥᖓ ᓄᓇᕗᑦ 

ᒪᓕᒐᓕᐅᖅᕕᖓᓂᑦ ᕿᒥᕐᕈᓚᐅᖃᑦᑕᕆᐊᖃᖅᑐᑎᒃ ᑎᑎᕋᖅᓯᒪᓂᕆᔭᖏᓐᓂᑦ ᐊᐅᓚᓂᕆᔭᖏᓐᓂᓪᓗ 

ᒪᓕᒐᓕᐊᖑᓯᒪᔪᑦ. 

 

 

https://www.oag-bvg.gc.ca/internet/English/nun_lp_e_1088.html
https://www.gov.nu.ca/finance/information/public-accounts


 

ᒥᓂᔅᑕ ᑲᒪᔨᐅᔪᖅ ᐅᖃᐅᓯᕐᓄᑦ ᖃᐃᖅᑯᔭᐅᓯᒪᔪᖅ ᑲᑎᒪᔨᕋᓛᑦ ᓵᖓᓂ ᓴᖅᑭᖁᔭᐅᓪᓗᓂ ᓇᒡᒐᔭᐅᒥ, ᓯᑎᐱᕆ 

25, 2023-ᒥ. ᐊᓪᓚᒃᕕᖓᑦ ᐅᖃᐅᓯᕐᓄᑦ ᑲᒥᓴᓇᐅᑉ ᖃᐃᖅᑯᔭᐅᓯᒪᔪᖅ ᓴᖅᑭᖁᔭᐅᓪᓗᓂ ᐊᐃᑉᐱᕐᒥ, ᓯᑎᐱᕆ 

26, 2023-ᒥ. ᑲᑐᔾᔨᖃᑎᒌᖓ ᐅᐃᕖᑦ ᓄᓇᕗᒻᒥ ᖃᐃᖅᑯᔭᐅᓯᒪᔪᑦ ᓴᖅᑭᖁᔭᐅᓪᓗᑎᒃ ᐅᓪᓛᖓᓂ ᐱᖓᑦᓯᕐᒥ 

ᓯᑎᐱᕆ 27, 2023-ᒥ. ᐃᓄᐃᑦ ᐅᖃᐅᓯᖏᓐᓂᑦ ᑕᐃᒎᓯᓕᐅᖅᑏᑦ ᖃᐃᖅᑯᔭᐅᓯᒪᔪᑦ ᓴᖅᑭᖁᔭᐅᓪᓗᑎᒃ 

ᐅᓐᓄᓴᖓᓂ ᐱᖓᑦᓯᕐᒥ, ᓯᑎᐱᕆ 27, 2023-ᒥ. ᓄᓇᕗᑦ ᑐᓐᖓᕕᑦ ᑎᒥᖓ ᖃᐃᖅᑯᔭᐅᓯᒪᔪᖅ  

ᓴᖅᖁᔭᐅᓪᓗᑎᒃ ᑎᓴᒻᒥᕐᒥ, ᓯᑎᐱᕆ 28, 2023-ᒥ.  

 

“ᑕᕝᕙᓂ ᐊᕐᕌᒍᑦᑎᓐᓂ, ᑲᑎᒪᔨᕋᓛᑦ ᓴᖅᑭᖅᓯᓚᐅᖅᓯᒪᒻᒪᑕ ᓄᓇᕗᒻᒥᐅᑕᕐᓄᑦ ᑭᒃᑯᑐᐃᓐᓇᕐᓄᑦ ᑎᒥᐅᔪᓄᓪᓗ 

ᑐᓐᖓᓱᑦᑎᑦᑎᔾᔪᑎᒥᑦ ᑎᑎᕋᖅᓯᒪᔪᓂᑦ ᑐᓂᓯᔪᒪᔪᖃᖅᐸᑦ ᑐᓂᓯᖁᔨᓪᓗᑎᒃ ᐱᔾᔪᑎᖃᖅᑐᓂᑦ ᐊᐅᓚᑕᐅᓂᖓᓂᑦ, 

ᐊᑐᓕᖅᑎᑕᐅᓂᖓᓂᑦ, ᐊᑑᑎᖃᑦᑎᐊᕐᓂᖓᓂᑦ ᐊᒻᒪᓗ ᐱᔭᕇᕈᓐᓇᖅᓯᒪᔭᖏᓐᓂᑦ ᑎᑭᐅᑎᓪᓗᑎᒃ 

ᑐᕌᒐᓕᐊᖑᓯᒪᔪᓄᑦ ᓄᓇᕗᒻᒥ ᐅᖃᐅᓯᕐᓄᑦ ᒪᓕᒐᕐᓂ,” ᐅᖃᖅᑐᖅ ᐃᒃᓯᕙᐅᑕᖅ ᔫ ᓴᕕᑲᑖᖅ, 

ᒪᓕᒐᓕᐅᖅᑎᐅᔪᖅ ᐊᕐᕕᐊᑦ−ᓂᒋᐊᓄᑦ. “ᒪᓕᒐᓕᐅᖅᑏᑦ ᓂᕆᐅᓐᓂᖃᑦᑎᐊᖅᐳᑦ ᐃᓱᒪᒃᓴᖅᓯᐅᕈᑎᖃᓛᕐᓂᕐᒥᓄᑦ 

ᐊᑐᓕᖁᔭᓕᐊᒥᓂᐅᔪᓂᑦ ᑐᓂᔭᐅᓯᒪᔪᓂᑦ.” 

 

ᑲᑎᒪᔨᕋᓛᑦ ᒪᕐᕈᐃᑦ ᑕᓚᕖᓴᒃᑯᑦ ᓈᓚᓐᓂᖃᖅᑎᑦᑎᓂᖏᑦ ᐱᒋᐊᖃᑦᑕᓛᖅᑐᑦ 9:00−ᒥ ᐅᓪᓛᒃᑯᑦ 

ᑲᑎᒪᕐᔪᐊᖅᕕᖓᓂ ᒪᓕᒐᓕᐅᖅᕕᐅᑉ. ᓈᓚᓐᓂᖃᖅᑎᑦᑎᔪᑦ ᑕᓚᕖᓴᒃᑯᑦ ᑕᑯᒃᓴᐅᓛᖅᑐᑦ ᓄᓇᓕᓐᓂ 

ᑲᓱᖅᓯᒪᔪᓂᑦ ᑕᓚᕖᓴᓕᓐᓂ ᐊᒻᒪᓗ ᐊᖏᕐᕋᒥ ᖃᖓᑦᑕᖅᑎᑕᐅᓯᒪᔪᒃᑯᑦ ᓇᒻᒥᓂᖅ ᑕᓚᕖᓴᓕᓐᓂ ᕕᐊᒃᑯᓐᓂ 

(ᓇᓴᐅᑎᖓ 513) ᐊᒻᒪᓗ ᓵᒃᑯᓐᓂ (ᓈᓴᐅᑎᖓ 289 − ᐱᑐᖃᐅᓂᖅᓴᑦ / ᓈᓴᐅᑎᖓ 489 − ᓄᑖᓂ). 

ᓈᓚᓐᓂᖃᖅᑎᑦᑎᓃᑦ ᑕᑯᒃᓴᐅᑦᑕᐅᑎᒋᓛᕐᒥᔪᑦ ᖃᕋᓴᐅᔭᒃᑯᑦ ᐃᑭᐊᖅᑭᕕᒃᑯᑦ ᐅᕙᓂ: 

http://video.isilive.ca/nunavut/. ᐃᖃᓗᒻᒥᐅᑕᐃᑦ ᓈᓚᒍᓐᓇᓛᕐᒥᔪᑦ ᓈᓚᐅᑎᒃᑯᑦ ᑐᓴᕐᓴᐅᑦᑕᐅᑎᒋᔪᓂᑦ 

ᑖᒃᑯᓂᖓ ᑲᑎᒪᔪᓂᑦ ᓈᓚᐅᑎᐅᑉ ᓇᕿᔾᔪᑎᖏᓐᓂ FM: ᐅᖃᖅᑐᓕᒫᑦ ᑕᒪᒃᑮᓐᓂ ᐅᖃᐅᓯᕐᓂᒃ 92.5 / 

ᐃᓄᒃᑎᑐᑦ: 94.7 / ᖃᓪᓗᓈᑎᑐᑦ: 102.1. 

ᑐᑭᓯᒋᐊᒃᑲᓐᓂᕈᒪᒍᒃᓯ: 

ᖃᕋᓴᐅᔭᒃᑯᑦ ᐃᑭᐊᖅᑭᕕᒻᒨᕆᑦ: LegInfo@assembly.nu.ca 

 

http://video.isilive.ca/nunavut/
mailto:LegInfo@assembly.nu.ca

